
ӘОЖ 159.9 

ЖОҒАРҒЫ СЫНЫП ЖАСЫНДАҒЫ ОҚУШЫЛАР МЕН СТУДЕНТТЕРДЕГІ 

МАЗАСЫЗДЫҚ ДЕҢГЕЙІН ЗЕРТТЕУ 

 

Айгеленова Маржан Сериковна, Әнтай Айқаракөз Рамазанқызы 

Ant.aikarakozz2004@gmail.com 

Л.Н. Гумилев атындағы ЕҰУ, Психология білім беру бағдарламасы, 1 курс студенттері 

Астана, Қазақстан 

Ғылыми жетекші – пс.ғ.к. Б.Ш. Байжуманова 

 

Мазасыздық – бұл адамның психикалық жағдайы, эмоциялық немесе физикалық 

белсенділік жоғарылағанда және әлеуметтік жағдайларға байланысты, немесе адамның 

ерекшеліктеріне бейімделе дәл осы сәтте, алдағы уақытта қорқыныш сезімін сезіну. Мазасыздық 

проблемасы бүгінгі күні өте өзекті, өйткені әлеуметтік-психологиялық бейімделу адамның 

ерекшеліктеріне байланысты болады.  

Мазасыздықтың жоғарылау себептеріне, зерттеу нәтижесіне қарап, мазасыз ортада өскен 

балалар мазасыздыққа бейім екенін көрсетеді. Мысалы, мазасыз ана мен гипер-қамқор әке, 

баласына жамандық тілемей, оның жүріс-түрісін, киімін, сөйлеген сөзін бақылауы мүмкін. Тым 

қатты бақылауда болған бала тым мазасыз және уақыт өте келе ата-анасындай болады. 

Мазасыздықтың тағы бір себептеріне травматикалық жағдайларды алуға болады. 

http://psystudy.ru/index.php/num/2015v8n41/1143-fedunina41.html
https://cyberbullying.org/
http://www.billbelsey.com/?p=1827
https://edu.enu.kz/template.html#/student/109028
https://edu.enu.kz/template.html#/student/107590
mailto:Ant.aikarakozz2004@gmail.com

Травматикалық жағдайлар әр түрлі жастағы адамдарда мазасыздықтың пайда болу 

ықтималдығын шамамен 70% арттырады. Адамды жарақаттайтын оқиғалар әр түрлі болуы 

мүмкін: соғыс (аштық, үйден айырылу), табиғи апаттар (жер сілкінісі, су тасқыны), 

жақындарынан айырылу (мысалы, жол апатында), зорлық-зомбылық (физикалық және 

психологиялық), қорлау (ұрып-соғу, азаптау).   

Оқушылардың эмоциялық қолайсыздығының ең көп тараған түрі – мектептегі мазасыздық 

(А.К. Дусавицкий, Т.А. Нежнова, Е.В. Новикова, А.М. Приходян, Е.В. Филиппова, Б.Н. 

Филлипс және т. б.) атап өткендей, мектептегі мазасыздық оқу жағдайларындағы толқу, 

сыныпта мазасыздықтың жоғарылауы, өзіне деген жаман көзқарасты күту, мұғалімдер мен 

құрдастардың теріс бағасын күту арқылы көрінеді. "Бала үнемі өзінің жеткіліксіздігін сезінеді, 

өзінің мінез-құлқының, шешімдерінің дұрыстығына сенімді болмайды. Дәл солай сияқты 

жоғарғы сынып оқушылары «алда не күтіп тұрғанын білмеу, мен болашақта емтиханды тапсыра 

аламын ба?» деген ойлармен мазасыздық пен стресс сезінеді.  

Көбінесе мазасыздықтың жоғары деңгейі жақын арада емтихан тапсыратын жоғары 

мектеп жасындағы балаларда және бірінші мен соңғы курс студенттерінде болатыны 

анықталды. Олардың арасында мазасыздық деңгейі төмен адамдар іс жүзінде жоқ. 

Мазасыздықтың орташа деңгейі орта курс студенттерінде байқалады.  

Жоғары сынып оқушыларында және бітіруші курс студенттерінде мазасыздықтың жоғары 

деңгейінің себебі аттестациялану немесе дипломдық жұмысты қорғаумен, соңғы емтихандармен 

байланысты. Сондай-ақ, олардың мазасыздығы және алаңдаушылығының себебі болашақтағы 

белгісіздік мәселесі болуы мүмкін.  

Бірінші курс студенттерінде жоғары мазасыздық деңгейі университеттегі жаңа 

жағдайларға бейімделуге немесе бөтен қалада және жатақханада тұру ерекшеліктеріне 

байланысты болуы мүмкін. Сондай-ақ, мазасыздыққа жақындарынан алыстау және алдағы 

бірінші сессияға деген толқу әсер етеді. Студенттерде оқушылар сияқты болашақтан қорқады. 

Мен қандай мамандық иесі боламын, мені алда қандай асулар күтіп тұр деген секілді ойлар 

мидан кетпегендіктен қатты мазаланады. Біздің сауалнамадан жалпы қатысқан   72 

зерттелінушінің, 32-і оқушы, қалған 40-ы студент. Оқушыларға арналған сұрақтар ішінен 

тапсырмаларға, тесттерге және емтихандарға қатысты сұрақтарға 32 оқушының 30-ы толығымен 

«иә» деп жауап берді. 40 студент өз алдында 100% студенттің 98% болашаққа байланысты көп 

ойланатынын көрсетті. 

Сауалнамада тұрақты мазасыздық сезімінің болуына жауап алу нәтижесінде, адамдардың 

65,3%-ы оң жауап қайтарды. 

"Біреуді немесе бір нәрсені күту мені әрқашан алаңдатады" деген сұраққа студенттердің 

51,6%-ы  "иә" деп жауап берді. Ал оқушылар болса 48,4% «иә» деп жауап берді. Бұл сұрақ 

арқылы біз көбіне студенттердің көп мазасызданатынын көреміз. 

 
Сауалнамаға қатысқан оқушылар мен студенттердің 74,2%-ы ықтимал сәтсіздіктерден 

қорқатыны туралы сұраққа оң жауап берді. 

 
Сауалнаманың нәтижесіндегі барлық жауаптарды өңдеуде адамдардың 64,5%-ы 

мазасыздық және алаңдаушылық туралы сұрақтарға оң жауап бергені анықталды. Оқушылар 

және де студенттерде өздерінің жиі қобалжитыны туралы және қобалжу оларды қатты 

шаршататытын көрсетті. 



4915 
 

 
Мазасыздықтың жоғары деңгейі адамның мақсаттарына жетуіне кедергі келтіреді, 

оқушыларды және студенттерді оқуда немесе болашақ кәсіби салада бәсекеге қабілетсіз етеді. 

Мазасыздық күйінің себебі көбінесе жағымсыз әлеуметтік тәжірибенің намесе адам 

өміріндегі қиындықтардың нәтижесі болып табылады. Осы зерттеуде мазасыздық -  жаңа 

тәжірибеге және оның студенттер мен оқушылардың өзін-өзі бағалауы мен күнделікті өміріне 

деген қауіп-қатер төндіруіне байланысты екенін көруге болады. Мазасыздық деңгейінің жоғары 

болуы адамның эмоционалдық бейімделуінің төмен деңгейімен байланысты болуы ықтимал.  

Мазасыздықтың жоғары деңгейі байқалатын студенттер мен оқушыларға өзінің назарын 

жағымсыз оқиғалар мен олардың әлсіз жақтарынан алып, нақты мақсаттарды айқындауға және 

болашақтағы жеңістерге сенімділік сезімін қалыптастыруға назар аудару ұсынылады. 

